Stof wil nie gaan |é oor doeltreffendheid van diatome

Deur ONS VERSLAGSPAN

Die stof het nog nie gaan 1€ oor die
doeltreffendheid van diatome vir
die beheer van parasiete by diere
nie.

Landboumweekblad het 'n be-
swaar vanuit die diatomebedryf
ontvang oor 'n onlangse artikel
oor 'n wetenskaplike proef om te
bepaal of diatome, 'n tipe eensel-
lige dierafsetting, wurmgetalle by
vee kan beheer. Die bevinding
was dat daar, met die uitsondering
van een geleentheid, geen statis-
ties betekenisvolle verskil was tus-
sen die kontrolegroep en 'n groep
skape wat diatome saam met hul
voer ontvang het nie.

'n Beswaarmaker sé die proef
het nie ten doel gehad om weten-
skaplik te bewys of diatome werk
of nie, maar was 'n loodsproef om
te bepaal of daar substansie is, en
indien wel, 'n vollediger proef te
doen, wat toe wel te Warden ge-
loods is. N4 die eerste jaar van die
Warden-proef het diatomiet se
effektiwiteite as 'n ontwurmings-
middel positiewe resultate opgele-
wer, soos berig in Landbouweek-

blad van 17 Oktober 2008. Daar
heers tans onsekerheid by die be-
trokke partye wat die uitslag van
die tweede jaar se resultate wasen
dit word deur Landbouweekblad
ondersoek.

Daar is ook na buitelandse proe-
we verwys. Een daarvan was op
melkbeeste by die Clemson-uni-
versiteit in Amerika, wat getoon
het dat diatome in 'n rantsoen die
potensiaal het om as alternatief vir
chemiese wurmmiddels gebruik
te word. In 'n proef met léhenne
by die Universiteit van Brits-Co-
lumbié in Kanada is ook bevind
hoenders wat diatome gevoer is,
het beduidend swaarder geword,
meer eiers gelé en meer voer ge-
vreet.'n Derde bron waarna Land-
bouweekblad verwys het, gaan
oor dieselfde proef.

Dr. Hinner Koster, direkteur
van Animate Animal Health, sé
die proef onder begeleiding van
onder meer dr. Jan van Wyk van
die fakulteit veeartsenykunde aan
die Universiteit van Pretoria waar-
na in die artikel verwys word, is
slegs een proef, en meer proewe
moes uitgevoer word voordat ne-

gatiewe stellings gemaak is. Hy is
ten gunste van 'n derde behande-
ling: 'n Groep skape wat chemiese
wurmmiddels kry. Dit sou aandui
dat minstens een van die behan-
delings wel positief gereageer het
en dat die resultate tussen die
diatome en kontrole nie toevallig
dieselfde was nie.

Hy stem saam sekere aanspra-
ke oor diatome is nie korrek nie
weens 'n telcort aan wetenskapli-
ke inligting. Ongegronde aan-
sprake (meestal hoorsé) word wel
deur sommige verspreiders ge-
maak, wat wetlik 'n probleem is.

Van Wyk sé die proef waaroor
die artikel in Landbouweekblad
geplaas is, was daarop gemik om
in gekontroleerde toestande na te
gaan of die produk wel teen haar-
wurms by skape doeltreffend kon
wees.

Die proef is op wetenskaplike
beginsels van gekontroleerde ver-
gelyking van diere, wat diatome
teen 'n koers van 5% ontvang het,
met ander vergelyk wat dieselfde
rantsoen sonder diatome gevoer
is. Die resultate is wetenskaplik
deur °p reeks verskillende meto-

des statisties vergelyk.

Qor die bewering dat dit 'n
loodsproef was, sé Van Wyk dit
het geen negatiewe konnotasie
aangaande die wetenskaplike ver-
dienste van die proef nie.

Dr. Gerhard Verdoorn van die
Griffon-gifinligtingsentrum  en
konsultant vir die Plantbesker-
mings- en Dieregesondheidsvere-
niging sé hy is gekant teen die
verkoop van diatome as 'n omge-
wingsvriendelike middel teen
in- en uitwendige parasiete. Dit is
net as veevoer by die Registrateur
van Wet 36 van 1947 geregistreer.
“Totdat die produk 'n L-nommer-
registrasie vanaf die Registrateur
van Wet 36/1947 bekom, is dit
onwettig om selfs te insinueer dat
dit parasiete beheer,” sé hy.

Daar is egter ook diegene wat
dink daar is wel waarde in dia-
tome.

“Diatomiet het darem 'n voe-
dingseffek,” skryf dr. Johan van
Rooyen, 'n veearts van Steyns-
burg, onlangs op Landbou.com se
gespreksforum, “wat soms die ska-
pe help om te baklei teen wurms,
daarom dat dit lyk of dit werk.”

